ՏԵՂԵԿԱՆՔ-ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈԻՄՆԵՐ ԿԱՏԱՐԵԼՈՒ  ՄԱՍԻՆ»
 ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  

1. Իրավական ակտի անհրաժեշտությունը (նպատակը) 
	Ապահովել ՀՀ կառավարության 2020 թվականի հունվարի 20-ի N 81-Ն որոշման ընդունմամբ շրջակա միջավայրի նախարարության  երկու և արտակարգ իրավիճակների նախարարության մեկ ՊՈԱԿ-ների միաձուլման ձևով վերակազմակերպման արդյունքում ստեղծված Շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի ֆինանսավորումը:

2. Ընթացիկ իրավիճակը և խնդիրները
ՀՀ 2020թ պետական բյուջեում շրջակա միջավայրի նախարարության կողմից իրականացվող 1016 «Շրջակա միջավայրի վրա ազդեցության գնահատում և մոնիթորինգ» ծրագրի 11002 «Շրջակա միջավայրի մոնիթորինգ և տեղեկատվության ապահովում», 1173 «անտառների կառավարում» ծրագրի 11005 «Անտառային պետական մոնիտորինգի իրականացում» և արտակարգ իրավիճակների նախարարության կողմից իրականացվող 1020 «Հիդրոօդերևութաբանական ծառայություններ» ծրագրի 11001 «Հիդրոօդերևութաբանական ծառայություններ» միջոցառման իրականացնողներ են համարվում համապատասխանաբար շրջակա միջավայրի նախարարության «Շրջակա միջավայրի մոնիթորինգի և տեղեկատվության կենտրոն», «Անտառային մոնիթորինգի կենտրոն», և արտակարգ իրավիճակների նախարարության ենթակայությամբ գործող «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» ՊՈԱԿ-ները:
ՀՀ կառավարության 2020 թվականի հունվարի 20-ի N 81-Ն որոշման ընդունմամբ շրջակա միջավայրի նախարարության «Շրջակա միջավայրի մոնիթորինգի և տեղեկատվության կենտրոն», «Անտառային մոնիթորինգի կենտրոն», և արտակարգ իրավիճակների նախարարության «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպությունների միաձուլման ձևով վերակազմակերպման արդյունքում ստեղծվել է  շրջակա միջավայրի նախարարության «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպությունը:
Վերոնշյալ որոշման ընդունմամբ պայմանավորված անհրաժեշտություն է առաջացել նշված 3 ՊՈԱԿ-ների կողմից իրականացվող միջոցառումների համար ՀՀ 2020թ. Բյուջեով նախատեսված գումարները ուղղել «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպությանը:
[bookmark: _GoBack]Նշված ՊՈԱԿ-ների վերաբաշխման ենթակա գումարների մնացորդները հաշվարկված են 17.06.2020թ. դրությամբ:


3. Կարգավորման նպատակը և բնույթը 
	ՀՀ 2020թ. պետական բյուջեով հաստատված «Հիդրոօդերևութաբանական ծառայություններ»,  «Անտառային պետական մոնիտորինգի իրականացում» և  «Շրջակա միջավայրի մոնիթորինգ և տեղեկատվության ապահովում» միջոցառումների իրականացման համար նախատեսված ֆինանսական միջոցները, ուղղել ՀՀ կառավարության 2020 թվականի հունվարի 20-ի N 81-Ն որոշմամբ ստեղծված շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից իրականացվող 1020 ծրագրի 11004 «Հիդրոօդերևութաբանություն, շրջակա միջավայրի մոնիթորիգ և տեղեկատվության ապահովում» միջոցառմանը:


4.  Ակնկալվող արդյունքը

    ՀՀ 2020 թվականի պետական բյուջեի և ՀՀ կառավարության 2019 թվականի դեկտեմբերի 26-ի N 1919-Ն որոշման մեջ համապատասխան փոփոխության կատարումը թույլ կտա ապահովել Հիդրոօդերևութաբանություն, շրջակա միջավայրի մոնիթորիգ և տեղեկատվության ապահովում» միջոցառման կատարող հանդիսացող «Հիդրոօդերևութաբանության և մոնիթորինգի կենտրոն» ՊՈԱԿ-ի ֆինանսավորումը:
	
5. Նախագծի մշակման գործընթացում ներգրավված ինստիտուտները և անձինք
Շրջակա միջավայրի և արտակարգ իրավիճակների  նախարարություններ:


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈԻՄՆԵՐ ԿԱՏԱՐԵԼՈՒ  ՄԱՍԻՆ»
Կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ
Նախագծի ընդունման արդյունքում պետական բյուջեում եկամուտների և ծախսերի փոփոխություններ չեն առաջանա:



ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈԻՄՆԵՐ ԿԱՏԱՐԵԼՈՒ  ՄԱՍԻՆ»
Կառավարության որոշման նախագծի ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտության վերաբերյալ
 Նախագծի ընդունմամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:
